
     ҮДЕРІС-ПРОЦЕСТІ ТАЛДАУ НЕМЕСЕ САРАЛАУ                         
      Үдеріс-процесс дегеніміз, Брокгауз бен Ефронның сөздігіне сүйенсек, «физикалық және химиялық күштердің өзара қимылы және осы кезде пайда болатын қозғалыс, бөлшектердің ауыс-күйісі». Осыған ұқсас «өзара қимыл» мен «қозғалысты» жеке адамдар немесе топтар әрекетінен де көре аламыз. Ендеше, үдеріс-процесті әрекеттің, оқиғаның дәйектілігі, бірізділігі, даму реті мен кезегінің сақталуы деп түсінуге болады. Оның үстіне процесті себеп-салдарлық байланыстағы динамикалық оқиғалар мен құбылыстар деп те қабылдауға хақылымыз. Бір сөзбен айтқанда, үдеріс –  оқиға жолының көрінісі, бір буыны.
     Журналистика негізінен әлеуметтік үдерістерді қарастырады. Осы арада әрбір оқиғаның бүкіл әлемдік процестермен, ғаламдық қозғалыстармен тығыз байланысты екенін ұмытпаған жөн. 

